Nafarroa Bai parlamentu-taldeko foru parlamentari Patxi Telletxea Ezkurra jaunak galdera egin du “Cámara” programari buruz (PES 429). Hona hemen Vianako Printzea Erakundea–Kultura eta Turismo Departamentuko kontseilariaren erantzuna:
Ganbera programa sortu berria da, eta haren helburua da Baluarteko Ganbera Aretoan programazio bat garatzea, Nafarroako taldeekin ekitaldiak antolatuz, taldeok ganbera erakusleiho gisa eta beren jarduerak ezagutzera emateko erabil dezaten. Taldeak musikaren –klasikoa zein anplifikatua–, antzerkiaren eta dantzaren alorrekoak izanen dira.
Programa hori maiatzean, ekainean, irailean eta urrian eskainiko da. 100.000 euroko aurrekontua du eta Kultur Ekintzen Zerbitzuaren  mende dago.
Hori jakinarazten dut, Nafarroako Parlamentuko Erregelamenduaren 192. artikuluan xedatutakoa betez.

